
KIROL BATZORDEA. 
 
Akta zenbakia: 8-2019 
Eguna: 2019-10-16 
Hasierako ordua: 19:30 
Amaiera ordua: 20:15 
  
 
PARTE HARTU DUTENAK: 
 
Zinegotziak: 
Iraitz Lazkano 
Ibai Etxaniz 
Josu Leturia 
 
Herritarrak: 
Unai Andres 
Patxi Basauri. 
Mikel Elkoro 
 
Kirol monitorea: 
Etor Garate 
 
Idazkaria: 
Eider Etxaniz 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 

1. Aurreko akta onartzea. 
Irailaren 18ko batzorde bilerako akta aho batez onartu da. 

 
 
2. Hartutako konpromisoak. 

- S. 2019-187:  Gipuzkoako Mendizale Federazioko senderismo 
batzordeak jakinarazi du, Gipuzkoako zidor homologatu guztiak 
gainbegiratuko direla 4 urtean behin, eta Debagoineko bidezidor 
homologatuen gainbegiratze txostenak egiteko asmoa dutela hurrengo 
hilabeteetan.  

Elgetako udalaren  SL-Gi 39 eta PR-Gi 95 bidezidorrak gainbegiratuko 
dituzte.  Gainbegiratze txostenena ager daitezkeen gabeziak 
konpontzea udalari dagokiola gogorarazten dute idatzian, eta txosten 
hori egiteak duen koste ekonomikoaren kargu ere udala egin beharko 
dela, udaletxeak sinaturiko mantentze konpromisoan jasota dagoenez.  
 
Gainbegiratze txostenaren kostua: 572,50€koa da (BEZik gabe). 
 
Ze bide diren eta ze egoeratan dauden begiratuko da.  Baloratu egingo 
da mantentzea nahi den edo ez.  Onartu ezean, deskatalogatu egingo 
lituzkete. 
 
Urdin Elorzak ez du oraindik erantzun.  Bideak ikuskatuta daude eta 
informearen zain gaude. 
 

- Frontoiko emergentziako argiak apurtuta daudela jakinaren gainean 
daude brigadako langileak. Baloiekin joz ez apurtzeko, sare batekin 
tapatuko dira. 
 

- Frontoiko frontiseko hormako zuloak berriro petatxatu dira; ondo geratu 
da.   Jarraipena egingo zaio, eta materialak ondo aguantatzen duela 
ikusten bada, goiko partea konpontzea hausnartuko da. 
 

- S. 2019-561: Drift ekitaldia Elgetan egiteko eskaera.  Ermuko Basque 
Racing Clubeko Iñaki Alcobak azaldu du herrietako industrialdeetan eta 
zirkuituetan drift (autoen irristaketa) ekitaldiak antolatzen dituztela. 
Motorshowa antolatzeko baimena eskatzen du, eta lortuz gero, 
memoria, ordutegi, arduradunen izenak, planoak, izen emate eta 
aseguruaren berri beraiek emango dutela.  Industrialdeko enpresekin 
beraiek koordinatzen direla azaltzen du. 
 
Mallabian drift ekitaldia egin izan dutenez, bertako udaletxera deitu du 
Iraitzek bestelako informazioa jasotzeko.  Zikina geratzen dela eta 
asfaltoa ere gomaztatuta geratzen dela azaldu diote.  
 
Iraitzek antolatzaileekin egindako bileran proposamen zehatza azaldu 
zien.  Margube enpresari galdetuko zaio segurtasun baldintza guztiak 
betetzen dituen.  Dena zuzen badago, hausnartu eta erantzun egingo 
zaie.  
 

- Intxortako igoerako balorazioa: 
o Balorazioa positiboa izan da; dena ondo atera zen. 
o Tirolina urtero ipini edo ez hausnartuko da; anklajeak urtero 

konprobatzea derrigortzen dute, eta horren urteroko kostua 500€koa 
izango lirateke.  500Kg 15 segundoan aguantatzen dutela ziurtatzen 
dute.   Tirolina jarri eta anklajeak berrikustea 1.200€ inguru izan dira.  

o Intxortako igoerako sariak herritarrentzako bakarrik izatea, ez da 

guztiz etikoa iruditzen.  Beharbada, irabazten duen parte-
hartzailearentzako saria jartzeaz gain,  herriko lehenarentzako beste 
sari bat egotea proposatu da.  
 
 

3. Eskaera ezberdinak.  
- P20.2019.0139- “DGT XII Rally Historico Vasconavarro” txosten eskaera 

bidali dute Eusko Jaurlaritzako Gipuzkoako Trafiko Lurralde Bulegotik.  
DGT-ak erantzuna irailaren 28a baino lehen bidaltzeko eskatu die.  
Idazkariak epe aurretik txostena bidali zuen esanez, ondo iruditzen dela 
eta ez dagoela oztoporik, baina antolaketaz, bideak ixteaz eta beste 
beraiek arduratzeko. 
 

 
4. Norberak dakarrena. 

- Etor Garatek komentatu du, frontoian ez direla aurretik pizten ziren lau 
argiak pizten; bi bakarrik argiztatzen direla eta ez dela nahikoa. 
 
Ibai eta Iraitz pasako dira frontoitik argiak ikuskatzera.  Linea bat piztuta 
eta biak piztuta zenbat argi pizten diren begiratuko dute. 
 
Frontoia alokatzen dutenean, bi lineak piztu behar dira.  Bolatoki 
tabernatik 2 linea pizteko aukera dute. 
 

- Kirol txartel bateratua. 
o Debagoienako kirol txartel bateratuko bileretan parte hartu dute udal 

ordezkariek. 
o Kiroldegi bakoitzak erabaki dezake noiz sartu ahal diren beste 

herrietako abonatuak. 
 

- Eskola kirol egokitua. 
o Elgetan 2 erabiltzaile daude. 
o Kostua udalarentzat 2.000€-2.700€ bueltakoa da.   Aurreragorako, 

erabakitzeko dago mankomunitatean nola tratatuko den kostu hauen 
banaketa.  Ikasleei berdina kobratzen zaie; 50€ko urteko kuota 
bakarra. 

o Debagoienan bi taldetan antolatu da: alde batetik Bergara, Elgeta 
eta Antzuola,  eta bestetik Leintzeko taldea (Leintz Gatzaga, 
Eskoriatza, Aretxabaleta eta Arrasate).  Oraindik ez dago argi denon 
artean finantzatuko den edo ez. 

o Gipuzkoako Foru Aldundiak kostuaren heren bat ordainduko du, eta 
udalei bi heren ordaintzea tokatuko zaie.  Monitoreen kostua altua 
da, dependentziaren arabera, pertsona bakoitzak monitore baten 
beharra izan dezake. 

o Aurten momentuz erabiltzaileko gastua banatuko da. 

- Debagoieneko kirol sariak. 

o Herriko kirolari edo taldeari saria emateko aukeraketa herrira 
zabaltzea erabaki da; jendeari proposatzeko aukera ematea.  
Galdeketa eran, internet bidez edo Hirix aplikazio bidez ere egin 
daitekeela komentatu da.   Buzoi bat jarriko da herritarren erantzuna 
jasotzeko.  Jasotako emaitzak baloratu eta batzorde bileran 
erabakiko da nor izango den herriko saritua. 

o Kostearen %50a antolatzen duen herriak ordaintzen du, eta 
gainerakoa, beste herriek artean ordaintzen da biztanle kopurua 
kontutan hartuta.   Aurten Bergarak du lidertza.   
 

- Etor Garateren baja: 
o Lan poltsan bera bakarrik dago. 
o Etorren laguntzaz lortu da Jone Mujika izatea bera ordezkatuko 

duena baja egunetan.  Zailtasuna nabaritu da ordezkoa topatzeko; 
tarifako lan poltsarik dagoen galdetu da baita. 

o Etorrek emango dio Joneri ekintza desberdinen berri eta erabiltzen 
duen dinamika. 

 
- Pilota txapelketa. 

o Ostiral honetan (urriak 18) hasiko da txapelketa martxan. 
o 40 urtetik gorako 5 parte hartzaile eta beste 5 parte hartzaile 40 

urtetik beherakoak. 4 neskak eman dute izena.  
o Lan Hotz izango da aurten babeslea 
o Aurkitu diren gerrikoak eskasak dira, eta besterik aurkitzen den 

begiratuko da.  
o Pilota batzuk erosi dira txapelketarako. 

 
- Gabonetako umeen pilota txapelketa udaletik bideratzen da, baina 

gurasoei eskatzen zaie laguntza.  Kirol monitorea ere egoten da 
laguntzen.   
 
Guraso Elkarteari helarazten zaio txapelketaren informazioa, baina gero 
normalean, parte hartzaileen gurasoak izaten dira laguntzera 
gerturatzen direnak.   
 
Tradizioz finala errege egunean jokatzen da. 
 
Aurten DBHko ikasleei zabaltzea proposatu da.  
 

 
 

Beste aztergairik ez dagoenez, bilera amaitutzat ematen da. 


